
“Eh, korang semua nak ikut aku tak?” “Nak ikut, nak ikut, tapi pergi mana Mal?” Fikri menyoal macam budak kecil. “Ikut je lah”, Ravi dan Chang bagaikan lembu dicucuk hidung, terus mengikut aku.

 Sampai di bawah bukit belakang sekolah, aku mengeluarkan sekotak rokok dan hulurkan kepada mereka, “Mana kau sorok ni?” “Pandai makan pandai simpan lah” aku hanya tersenyum. Kami terus menghisap dan melayan angin sepoi-sepoi bahasa tanpa menyedari waktu rehat telah berlalu.

“Hah, apa awak semua buat kat sini? Awak tahu tak sekarang waktu p&p?”  terkejut diserang guru disiplin, terus gelabah kami dibuatnya.
 “Awak semua ikut saya ke pejabat  !!!”  “Sekarang ke?” lantang aku menjawab arahannya.  “Abis tu awak ingat bila? Esok? Lusa? Sekarang!!” Naik berang cikgu tu. Masing-masing ketakutan dan memandang aku seperti aku yang patut disalahkan.  “Ala kau ni, pandai-pandai simpan lah, macam tak biasa buat?” selamba aku berkata.  “Kau ni kan, ada je jawapan, kalau dah menghadap pengetua tu baru kau tahu langit tu tinggi ke rendah”. 
 “Akmal, awak tak payah nak senyum-senyum dengan saya, awak ingat senyuman awak tu cantik sangat macam ‘Miss Universe’? sindir pengetua. 
Ada ke patut dia samakan aku dengan ‘Miss Universe’? Kalau Shah Rukh Khan tu tak apa la juga, lelaki Melayu terakhir ni disamakan dengan miss universe, tak patut langsung. Ravi dan yang lain-lain hanya menahan ketawa bila mendengar kata-kata ‘azimat’  pengetua tu,  siap mereka lepas ni aku kerjakan, baru tahu nasib sebab gelakkan aku, tak apa, ada lori ada bas, ada hari aku balas.

Alamak! Mati aku kalau cikgu Bahasa Melayu dengar, suka hati aku ubah pantun ni. Tak apa, macam sedap. Aku tersenyum sendirian. “Tengok tu, awak dah berangan jadi miss universe ke?” Pedih telinga dengar kata-kata ‘azimat’ pengetua tu.  “Dah, mulai saat ni, saya tak nak awak datang ke pejabat saya sebab masalah disiplin, faham?!”
“Faham cikgu”, serentak kami menjawab. Kami keluar dari bilik pengetua dan terus ke kelas, naik tebal muka macam pakai bedak berinci-inci, semua orang tahu kami ditangkap kerana merokok. Hari itu, aku rasakan bagaikan bertahun menunggu loceng balik berbunyi “Apalah malang sangat nasib kita hari ini? Itulah akibatnya, buat jahat dapat balasan, padan muka kita, cubalah insaf, tahun ini kita nak ambil SPM, aku takut,” Fikri mengeluh,  “Relaks la, SPM lama lagi kan? Apa nak kecoh-kecoh?”
Aku melihat  seorang lelaki menuju ke kelas kami.

“Eh, aku rasa tu cikgu baru lah”. 
“Agaknya lah, tunggu je lah cikgu tu masuk mana”. Tanpa disangka kelas kami tujuannya, para pelajar berdiri memberi ucap selamat.  
“Nama cikgu, Khairul bin Selamat, kamu boleh panggil saya cikgu Khairul. Mulai

hari ini, saya akan menggantikan tempat guru Biologi kamu. Saya harap kamu semua boleh berikan kerjasama kepada saya”.  Alamak!! Cikgu ni ajar Biologi ke? Mati aku.  Akhirnya loceng berbunyi,  akulah orang yang paling gembira sebab masa biologi tamat.  Sebelum keluar makmal, cikgu berpesan agar setiap kumpulan membawa seekor katak untuk melakukan eksperimen pernafasan keesokannya. Akal dan permainan jahat mula bermain di fikiranku.

Aku memulakan pelajaran Biologi pada hari itu dengan senyuman penuh bermakna. Terlintas difikiranku untuk mengenakan pelajar perempuan. Ketika mereka khusyuk mendengar penerangan sebelum eksperimen dijalankan, aku melepaskan katak-katak itu secara senyap. Sebaik melihat katak-katak bertempiaran di lantai, kelam kabut kelas jadinya. Aku hanya tergelak melihat telatah pelajar yang lari bertempiaran di dalam makmal, ada yang menjerit, ada yang memanjat meja, semuanya aku perhatikan. Keadaan di makmal akhirnya dapat dikawal tetapi aku melihat perubahan di muka cikgu Khairul apabila dia mula membuka begnya. Ternyata idea aku berhasil. Semuanya aku lakukan tanpa bantuan rakan-rakanku. Aku hanya tersenyum memandangnya. Cikgu hanya mendiamkan diri walaupun aku dapat merasakan dia mengetahui semuanya adalah perbuatan ku.   
“Dah siap kerja yang saya bagi semalam?” soal cikgu Khairul. “Siap cikgu”
“Akmal, awak dah siapkan kerja sekolah awak?” “Belum cikgu, semalam saya tertidur”, aku menjawab. 
“Ada saje jawapan awak ni, awak sedar tak sekarang tinggal 4 bulan lagi?” “Tak tahu cikgu” selamba aku melawan cakap cikgu. “Saya nak awak diri sekarang, pandai menjawab, yang lain ni?” “Saya pun tak siap juga cikgu”, aku melihat cikgu Khairul menggeleng kepala.

Sebelum melangkah keluar kelas, kami dipanggil cikgu Khairul.

“Saya tahu awak tak suka saya mengajar awak, tapi saya dah cukup berlembut

dengan awak semua, saya cuma nak awak berjaya, itu harapan ibu bapa awak,

harapan sekolah, saya tak nak awak ketinggalan, awak bukan tak pandai tapi

awak sia-siakan kepandaian yang diberi. Saya harap awak akan sedar, masih belum terlambat untuk berubah “.
Keesokannya, aku malas untuk ke sekolah kerana ada subjek Biologi. Dalam

kelas cikgu Khairul, aku hanya bermain tanpa mempedulikan subjek yang diajar.

Cikgu hanya melihat aku dan menggeleng, ternyata aku lebih keras daripada batu

untuk diubah.

Apabila aku melihat cikgu Khairul yang berusaha mengajar bersungguh-sungguh, hatiku tiba-tiba terasa sebak. Teganya aku sebagai anak murid melakukan sebegitu kepada guru. Aku bersyukur telah menyedari kealpaanku sebelum terlambat. 
Aku memulakan sesi pembelajaran keesokannya dengan azam yang baru sehingga rakan sekelas terkejut dengan perubahan mendadak yang berlaku. Perubahan yang berlaku mendorong cikgu Khairul lebih komited membantu aku dan rakan-rakan sehingga minggu-minggu akhir menjelang peperiksaan.
 Hari peperiksaan akan menjelang seminggu lagi. Cikgu Khairul tetap mengajar kami walaupun ketika itu dia diserang demam demi memastikan kejayaan kami dalam peperiksaan. Dia tetap datang ke sekolah walaupun pada hari peperiksaan untuk memberi sokongan moral kepada kami.
Kini aku telah menamatkan pengajian dan telah menjalankan tugas sebagai seorang doktor di sebuah hospital terkemuka. Seperti hari-hari biasa aku menjalankan tugas di hospital dan kadangkala aku mengikuti program lawatan ke sekolah-sekolah. Hari itu, aku mendapat undangan ke sebuah sekolah tempat aku belajar dulu. Kenakalan  murid-murid sekolah ini membuatkan aku terkenang masa lampau ku di sekolah lama. 
Ketika aku sedang memberikan ceramah, aku mendapat panggilan yang meminta aku ke hospital dengan segera kerana ada kes kecemasan. Aku terus meluncur laju ke hospital dan dada ku berdegup dengan kencang ketika menghampiri wad kecemasan. Aku tersentak melihat sekujur tubuh yang berlumuran darah. Raut wajahnya mengingatkan aku kepada guruku. Ternyata sangkaan ku benar kerana rekod pesakit itu bernama Khairul bin Selamat. Tanpa membuang masa, aku terus manjalankan prosedur pembedahan dengan harapan menyelamatkan nyawa orang yang telah banyak mendorong kejayaanku. Pembedahan selesai dijalankan namun cikgu didapati lumpuh separuh badan akibat kemalangan itu dan ditempatkan di wad.

Aku mendapat tahu isteri dan anak-anaknya terkorban dalam kemalangan itu. Sudah jatuh ditimpa tangga kini cikgu tinggal sebatang kara. Aku berjumpa dengan cikgu, ternyata cikgu masih mengenaliku dan berbangga dengan kerjaya ku.  “Cikgu tinggallah bersama saya, lagipun cikgu tak ada saudara-mara” kataku.
Cikgu hanya tunduk memandang lantai hospital dengan pandangan yang bercampur. “Maafkan saya cikgu, saya tak berniat nak……” kata-kataku terhenti seketika. “Tak apa, itu hakikat dan takdir yang tidak dapat diubah, saya boleh uruskan diri saya sendiri” 

Kata-katanya membuatkan aku serba salah menimbulkan hal itu.
”Cikgu, terimalah pelawaan saya, saya ingin menjaga dan merawat cikgu. Saya harap cikgu tidak menolak”, jelasku. Cikgu akhirnya bersetuju dengan pelawaan ku ini. Aku terus mendakap cikgu seperti seorang anak memeluk ayahnya.  Tanpa dorongannya mustahil aku kini berada di puncak. Ku tanamkan tekad untuk menjaga cikgu sehingga sembuh.
Segalanya masih segar dalam ingatanku sebagai  seorang doktor. 
(1000 patah perkataan)

